
З А П И С Н И К

Од Четиринаесеттата седница на
Советот на Општина Гази Баба,
одржана на 28.09.2018 година

Седницата започна во 12,20 часот.

Седницата ја отвори и со неа раководеше, Претседателот на Советот на
Општина Гази Баба, Тони Бојковски.

На седницата присуствуваа мнозинство членови на Советот, со што истиот
можеше да расправа и полноправно да одлучува.

Освен членовите на Советот, на седницата присуствуваа:Претставници од
јавните установи - детски градинки, претставници од основните училишта,
претставник од ЈКП ''Гази Баба - 2007'' - Скопје (дополнително повикан при крај на
седницата), Градоначалникот на Општина Гази Баба и претставници од општинската
администрација.

Пополнетиот евидентен лист е доказ за присуството на член на Советот на
седницата во тековниот месец.

**********
По Нацрт - Записникот од Тринаесеттата седница на Советот на Општина

Гази Баба:

Советот го усвои Записникот од Тринаесеттата седница на Советот на
Општина Гази Баба, со 25 гласа ''ЗА''.

ПО ПРЕДЛОЖЕНИОТ ДНЕВЕН РЕД:

Претседател на Совет - Тони Бојковски:

За работата на денешната седница на Советот го предложи дневниот ред кој
кој е доставен со решението за свикување на седницата, со следните предлози за
дополнување на дневниот ред, согласно извештаите на статутарно-правната
комисија, бр.09-4194/2 од 26.09.2018 година, комисијата за урбанизам, комунални
работи, сообраќај и заштита на животната средина, бр.09-4196/2 од 26.09.2018
година и комисијата за финансии и Буџет, бр.09-4198/2 од 26.09.2018 година:

25.Предлог - Одлука за усвојување на извештаите од спроведените избори и
верификација на мандатите на избраните членови на советите во урбаните и
месните заедници, на подрачјето на Општина Гази Баба;

26.Предлог - Одлука за поништување на изборите за членови на советите во
урбаните и месните заедници, на подрачјето на Општина Гази Баба; и

27.Предлог - Одлука за давање согласност на Одлуката за утврдување на висина на
комунална услуга - за приклучок на вода за пиење за населеното место Раштак -
Општина Гази Баба.

Градоначалник на Општина Гази Баба - Борис Георгиевски:

Во врска со предлозите за дополнување на дневниот ред со точките 25 и 26 а
во врска со спроведените избори во урбаните и месните заедници, морам да
истакнам дека согласно правилата, службеникот има обврската за доставување на
извештаите од спроведените избори до Градоначалникот и до Советот на Општина
Гази Баба. За волја на вистината јас овие извештаи и предложените материјали (за
точки 25, 26 и 27) ги добив вчера со извештаите од седниците на комисиите а самите
извештаи од урбаните  и месните заедници денес изутрина на денот на одржување
на седницата. Јас не велам дека немате право за дополнување на дневниот ред, но
сепак потребно е дополнително време извештаите да се разгледаат за да имам
подобра слика за одржаните избори и од тие причини сметам дека е поцелиисходно
и предлагам овие две точки да се разгледаат на следната седница на советот.

Член на Совет - Александар Трајковски (коалиција ''За подобра Македонија''):

Изутрина од стручната служба добивме e-mail со кој сме известени дека
Градоначалникот донел одлука овие точки 25 и 26 да не бидат дел од денешниот
дневен ред, туку на следната седница. Јас незнам од каде Градоначалникот ги црпи
овие надлежности за да донесе одлука одредени точки да бидат односно да не
бидат дел од дневен ред за работа на седница на совет. Согласно член 60 од
Деловникот - ''Дневен ред на седница на Советот се утврдува на предлог на
претседателот на Советот на почетокот на седницата, со мнозинство гласови на
присутните членови на Советот. Во предлогот на дневниот ред претседателот на
Советот ги внесува сите прашања што до денот на свикувањето на седницата му се
доставени од страна на градоначалникот или други предлагачи.'' Член 156 став (2)
од Деловникот гласи: ''Предлог за донесување одлука од надлежност на Советот
може да поднесат и надлежните комисии на Советот.''. Како претседател на
статутарно-правната комисија ја црпам надлежноста да ги предложам овие две
точки а во согласност со член 17 став (2) од Правилата за работа на урбаните и
месните заедници, кој гласи: ''Мандатот на избраните членови на советите на
облиците на месната самоуправа, започнува од денот на усвојувањето на
извештаите од спроведените избори во облиците на месната самоуправа, поднесени
од именуваните државни службеници од член 9 став (4) на овие правила, од страна
на Советот на Општина Гази Баба.''. Токму поради тоа на седницата на статутарно-
правната комисија предложив дополнување на дневниот ред и на истиот ден на
26.09.2018 година сте известени за дополнувањето. Како претседател на статутарно-
правната комисија останувам на предлогот за дополнување на дневниот ред.

Градоначалник на Општина Гази Баба - Борис Георгиевски:

Јас не спорам дека имате право да предложите дополнување на дневниот
ред. Член 157 став (1) и став (2) од Деловникот гласат: ''Советот донесува одлуки од
своја надлежност и на иницијатива поднесена од членовите на Советот, јавните
служби, установи и претпријатија, облиците на месна самоуправа, здруженијата на
граѓаните, граѓаните и други субјекти. Иницијативата му се доставува на
претседателот на Советот, кој ја упатува на Градоначалникот заради давање
мислење. ''. Јас мислење по однос на овие точки не сум дал.

Претставник од општинската администрација - Насе Ралев:

Извештаите му се доставени на Градоначалникот денес изутрина. Причината
поради која е тоа така е во претходно договореното овие точки да одат на следната
седница на Совет. Имено, по добивање и комплетирање на извештаите, без
одлагање беше контактиран претседателот на советот од раководителот на
одделението за поддршка на советот и работните тела на советот, каде беше
потврдено во интерес на времето, извештаите да одат на разгледување на следната
седница. Јас бев веднаш информиран од раководителот на одделението за
поддршка на советот и работните тела на советот се со цел да го запознаам
Градоначалникот со тоа. Дополнувањето беше сторено на седница на статутарно-
правната комисија, односно ниту можеше стручната служба претходно да ги умножи
материјалите ниту имаше време за тоа. Материјалите беа умножени ден пред
седницата на советот и доставени следниот ден до Градоначалникот.

Член на Совет - Александар Трајковски (коалиција ''За подобра Македонија''):

На ден 26.09.2018 година во 12:28 часот од страна на Васко Апостоловски е
испратен e-mail до Градоначалникот, Претседателот на советот и координаторите на
советничките групи - Милица Бубало и Андреа Најденовски (членот на советот
детално ја цитираше содржината на e-mail-от). Вие сте требале навремено да го
известите Градоначалникот, тоа е Ваш проблем. Значи овие маалски финти можете
од Стајковци нагоре да ги применувате, а тука сега имаме и Деловник и правила како
треба да се работи. Или ќе работиме по правила или распишете избори па да
видиме што мисли народот за вас.

Член на Совет - Милица Бубало (коалиција предводена од СДСМ):

Во име на советничката група бараме овие две точки да бидат разгледани на
следната седница на советот од причина што навистина извештаите ги добивме
пред пет минути и немаме време да ги разгледаме. Точно е дека сме известени со e-
mail, истиот ден имавме седница на комисија за урбанизам и јас го прашав
службеникот Васко Апостоловски каде се извештаите, на што добив одговор дека
истите се умножуваат. Можеше истите да се скенираат и да се достават.

Член на Совет - Андреа Најденовски (коалиција ''За подобра Македонија''):

Барам пауза од 10 минути. Барањето е поткрепено од 5 советници.

Претседател на Совет - Тони Бојковски:

Исполнети се условите во согласност со Деловникот.

Давам пауза од 10 минути.

По паузата.

Член на Совет - м-р Мартин Ристов (коалиција предводена од СДСМ):

Не ми е јасно зошто на овој начин се демонстрира сила за нешто што може да
се разгледа на следната седница. Демократијата е таква, но на крај на денот
правилните одлуки доаѓаат на свое место. Јас уште еднаш ќе речам дека се
повторува омаложувањето на граѓаните од типот ''маалски финти'' од ''Стајковци

нагоре'' итн. Колега Трајковски тоа што го изјавивте не личи на функцијата-член на
совет која ја извршувате и со тоа ги навредивте на граѓаните на Општина Гази Баба

Претседател на Совет - Тони Бојковски:

Се согласувам со забелешките на колегата Ристов на искажаното од оваа
говорница од страна на колегата Трајковски. Директно сум засегнат од искажаното
од типот ''маалски финти'' и од ''Стајковци нагоре'', од причина што доаѓам од
Стајковци. Од тој дел на општината доаѓаат и други советници.

Член на Совет - Александар Трајковски (коалиција ''За подобра Македонија''):

Демонстрирање на сила е содржината на e-mail-от во кој Градоначалникот
донел одлука надвор од законот одредени точки да не бидат дел од дневниот ред.
Очигледна е нервозата кај вас, кандидатите за членови во советите во урбаните и
месните заедници кои ги фаворизиравте на кои и не им печатевте ливчиња -
изгубија. Во недела уште еднаш граѓаните ќе ви кажат што мислат. Ве молам, како
претседател на статутарно-правната комисија стојам на одлуката овие точки да
бидат дел од дневниот ред, се со цел да бидат верификувани мандатите на
избраните членови на советите.

Предлогот за дополнување на дневниот ред со точка 25 беше усвоен со 14
гласа ''ЗА'' и 12 гласа ''ПРОТИВ''.

Предлогот за дополнување на дневниот ред со точка 26 беше усвоен со 14
гласа ''ЗА'' и 12 гласа ''ПРОТИВ''.

Предлогот за дополнување на дневниот ред со точка 27 беше усвоен со 26
гласа ''ЗА''.

Член на Совет - Елизабета Стојменова (коалиција ''За подобра Македонија'')
предложи изменување на  дневниот ред:

Точките ''18'' и ''19'' да бидат симнати од дневниот ред, од причина што
комисијата за урбанизам претходно има завземено став кој се однесува на тоа
секогаш кога се предложени урбанистички планови, комисијата да излезе на лице
место на просторот опфатен со планот. Како комисија не бевме повикани.

Точките ''25'' и ''26'' да бидат разгледувани како точки ''1'' и ''2'',

(точките редоследно од ''1'' до ''17'' да се разгледуваат како точки редоследно
од ''3'' до ''19'' а точката ''27'' да се разгледува како точка ''25''.)

Градоначалник на Општина Гази Баба - Борис Георгиевски:

Ова не е образложение поради кое треба одредени точки да бидат симнати од
дневен ред. Предлагам комисијата за урбанизам да излезе на лице место и од тие
причини предлагам пауза од 2 часа. Барам поддршка од советниците.

Претседател на Совет - Тони Бојковски:

Исполнети се условите во согласност со Деловникот.

Давам пауза од 2 часа.

По паузата.

Член на Совет - Александар Трајковски (коалиција ''За подобра Македонија''):

Би сакал да се дообјаснам во однос на претходно искажаното, заради граѓаните.
Целта во делот на искажаното кое се однесуваше на ''маалски игри'' и од ''Стајковци
нагоре'' се однесуваше на тоа дека во тој рурален дел за разлика од урбаниот дел на
општината е карактеристично граѓаните да се собираат по маала. Токму затоа тоа
беше кажано а не со цел да се омаловажат граѓаните.

Член на Совет - м-р Мартин Ристов (коалиција предводена од СДСМ):

Очигледно колегата Трајковски не разбра претходно што направи и по паузата
од два часа најверојатно подучен од некого, проба да го избегне тоа што го кажа од
ова говорница. Забелешката заеднички ја констатиравме и јас и претседателот на
советот. Колега Трајковски, не пробувајте да ја извртувате вистината, седницата се
снима. Вие имавте дискусија со претставник од општинската администрација и сакајќи
да му противречите ги навредивте граѓаните од руралниот дел на општината. Од тие
причини инсистирам Вашата дискусија целосно да биде наведена во записникот од
оваа седница. Надоместоци земаме од граѓаните на оваа општина и никој а најмалку
ние не смее да си дозволи на никаков начин да ги омаловажува граѓаните.

Претседател на Совет - Тони Бојковски:

Комисијата за урабанизам за време на паузата беше на терен и можеме да го
констатираме следното: На лице место видовме работи за кои можеби сме во право а
можеби и не сме во право. Имено, се сложивме со стручната служба дека сите
ситуации треба да се разгледуваат на терен. Како споредба и пример, пред две години
се правеше кружен тек во Припор - Општина Кисела Вода каде се затворија 3 улици.
Реагираа граѓаните до Општина Кисела Вода и до Град Скопје. Од Градоначалникот на
Општина Кисела Вода беше добиен одговор дека ДУП-от е изгласан од советот на тој
начин што советниците воопшто и незнаееле за што всушност гласале?!. Предлагам
овие две точки кои се важни не за развој на општината или високи комуналии, но
сметам дека има потреба за 7-10 дена овие ДУП-ви да се изгласаат. На лице место
видовме дека таму се гради, треба да се провери како и на кој начин во овој момент
таму се гради и тоа мора и треба да се провери. Значи ние не сме тука за да не ги
донесеме ДУП-овите, туку само да се симнат од дневен ред и за 7 до 10 дена да се
донесат.

Претставник од општинската администрација - Благица Блажевска:

Молам за одговор што ќе се промени ако за 7 или 10 дена би се донеле
плановите ?. Јас стварно незнам што би се променило. Сите процедури се запазени и
сите согласности се прибавени. На терен објектот што се гради нема никаква допирна
точка со деталниот план предложен на дневниот ред.

Претседател на Совет - Тони Бојковски:

Јас не го спомнав примерот со Припор за бадијала. Ние не сме тука само за да
креваме рака туку со нашиот однос и пристап да дадеме пример. За секоја комисија а

посебно за членовите на комисијата за урбанизам да ги натераме да излезат на лице
место. Ние не сме советници за еден месец туку сме избрани за четири години. Затоа
токму сега го даваме овој пример, кој би послужил за во иднина.

Претставник од општинската администрација - Благица Блажевска:

Станува збор за индустрија покриена и претходно со детален план. Станува
збор за планови кој се однесуваат во кругот на субјектите и на Алкалоид и на Вива.
Двата детални планови се чисти, нема ниту решавање на имотно-правни работи. Штом
е добиена согласност од ресорното министерство за транспорт и врски и се поминати
сите процедуру, не гледам што ќе се промени за 7 дена.

Претседател на Совет - Тони Бојковски:

Да не се дообјаснуваме. Работата е да се излезе на терен и сите советници да
се инволвираат. Ако не одат на терен нема да се гласа. Ние не сме тука само за
гласање.

Член на Совет - м-р Мартин Ристов (коалиција предводена од СДСМ):

Да се обратам до раководителот на секторот за урбанизам и градежното
земјиште. Вие вашето прашање го поставивте на точна адреса, меѓутоа тоа не доведе
до тоа да добиете одговор. Одговорот е еден - демонстрирањето на сила и начин и
желба на функциноонирање на мнозинството во советот е единствената причина за
предлогот за одложување за 7-10 дена. Се сложувам со претседателот на совет дека
немаат желба да се блокираат овие точки, но демонистрирањето на сила е
единствената причина. Пред паузата кога Градоначалникот предложи точките 25 и 26
да се разгледаат на следна седница, тоа не беше прифатено а сега имаме сосема
друга ситуација.

Претседател на Совет - Тони Бојковски:

Предлозите на членот на советот - Елизабета Стојменова (коалиција ''За
подобра Македонија'') за изменување на  дневниот ред:

Точките ''18'' и ''19'' да бидат симнати од дневниот ред, односно да бидат
разгледувани на следната вонредна седница, како и точките ''25'' и ''26'' да бидат
разгледувани како точки ''1'' и ''2'', ги ставам на гласање:

Член на Совет - Јорданчо Тодосиев (коалиција предводена од СДСМ):

Која вонредна седница претседателе? Не ми е јасно сега од кои причини ќе
има вонредна седница, се знае согласно Деловникот во кои околности се свикува
вонредна седница. Дали за една или две недели треба да се свика нова седница а
не вонредна седница.

Предлогот за изменување на дневниот ред беше усвоен со 14 гласа ''ЗА'' и 13
гласа ''ПРОТИВ''.

За работата на седницата со 14 гласа ''ЗА'' и 13 гласа ''ПРОТИВ'' беше
усвоен следниот:

Д  Н  Е  В  Е  Н    Р  Е  Д

1. Предлог - Одлука за усвојување на извештаите од спроведените избори и
верификација на мандатите на избраните членови на советите во урбаните и
месните заедници, на подрачјето на Општина Гази Баба;

2. Предлог - Одлука за поништување на изборите за членови на советите во
урбаните и месните заедници, на подрачјето на Општина Гази Баба;

3. Предлог - Одлука за донесување на Програма за работа на ООУ ''Стив
Наумов'' - Скопје, за учебната 2018/2019 година;

4. Предлог - Одлука за донесување на Програма за работа на ООУ ''Григор
Прличев'' - Скопје, за учебната 2018/2019 година;

5. Предлог - Одлука за донесување на Програма за работа на ООУ ''25 Мај'' -
Скопје, за учебната 2018/2019 година;

6. Предлог - Одлука за донесување на Програма за работа на ООУ ''Вера Јоциќ''
- Скопје, за учебната 2018/2019 година;

7. Предлог - Одлука за донесување на Програма за работа на ООУ ''Дане
Крапчев'' - Скопје, за учебната 2018/2019 година;

8. Предлог - Одлука за донесување на Програма за работа на ООУ ''Кирил и
Методиј'' - Скопје, за учебната 2018/2019 година;

9. Предлог - Одлука за донесување на Програма за работа на ООУ ''Крсте
Мисирков'' - Скопје, за учебната 2018/2019 година;

10.Предлог - Одлука за донесување на Програма за работа на ООУ ''Крум Тошев''
- Скопје, за учебната 2018/2019 година;

11.Предлог - Одлука за донесување на Програма за работа на ООУ ''Наум
Наумовски-Борче'' - Скопје, за учебната 2018/2019 година;

12.Предлог - Одлука за донесување на Програма за работа на ООУ ''Наум
Охридски'' - Скопје, за учебната 2018/2019 година;

13.Предлог - Одлука за донесување на Програма за работа на ООУ ''Његош'' -
Скопје, за учебната 2018/2019 година;

14.Предлог - Заклучок за усвојување на Годишен извештај за работа на ЈУДГ
''Детска радост'' - Општина Гази Баба - Скопје, за период 2017/2018 година;

15.Предлог - Одлука за донесување на Годишна Програма за работа на ЈУДГ
''Детска радост'' - Општина Гази Баба - Скопје, за период 2018/2019 година;

16.Предлог - Заклучок за усвојување на Годишен извештај за работа на ЈУДГ ''25
Мај'' - Општина Гази Баба - Скопје, за период 2017/2018 година;

17.Предлог - Одлука за донесување на Годишна Програма за работа на ЈУДГ ''25
Мај'' - Општина Гази Баба - Скопје, за период 2018/2019 година;

18.Предлог - Одлука за воспоставување на соработка меѓу Oпштина Гази Баба,
Скопје, Република Македонија и Oпштина Трст, Република Италија;

19.Предлог - Одлука за изменување на Одлуката за воспоставување на
соработка помеѓу Општина Гази Баба и Град Скопје, заради изградба на
канализациони мрежи за населените места Трубарево, Ергеле, Гоце Делчев,
Јурумлери, Нова Колонија, Идризово и Дрма;

20.Предлог - Одлука за измена на распоредот на средствата во Буџетот на
Општина Гази Баба за 2018 година;

21.Предлог - Одлука за комунален ред на Општина Бази Баба;
22.Предлог - Правилник за условите, начинот и постапката за користење на

објектите за спорт во сопственост на Општина Гази Баба;
23.Предлог - Одлука за категоризација на објектите за спорт во сопственост на

Општина Гази Баба;
24.Предлог - Тарифник за висината на надоместокот за користење на објектите

за спорт во сопственост на Општина Гази Баба; и

25.Предлог - Одлука за давање согласност на Одлуката за утврдување на висина
на комунална услуга - за приклучок на вода за пиење за населеното место
Раштак - Општина Гази Баба.

ПРВА ТОЧКА: Предлог - Одлука за усвојување на извештаите од
спроведените избори и верификација на мандатите на избраните членови на
советите во урбаните и месните заедници, на подрачјето на Општина Гази
Баба.

Претседателот на статутарно-правната комисија - Александар Трајковски,
поднесе извештај од седницата одржана на 26.09.2018 година.

Комисијата предлага Советот да ги донесе следните материјали:

 Предлог - Одлука за воспоставување на соработка меѓу Oпштина Гази Баба,
Скопје, Република Македонија и Oпштина Трст, Република Италија; и

 *Разгледување и постапување по извештаите за спроведен изборен процес за
избор на членови на совети во урбаните и месните заедници.
* Коментар од стручната служба: Стручната служба доби задолжение да
подготви соодветни предлог-одлуки како правно формулирани одредби,
односно:

 Предлог - Одлука за усвојување на извештаите од спроведените избори и
верификација на мандатите на избраните членови на советите во урбаните и
месните заедници, на подрачјето на Општина Гази Баба; и

 Предлог - Одлука за поништување на изборите за членови на советите во
урбаните и месните заедници, на подрачјето на Општина Гази Баба.

Член на Совет - Јорданчо Тодосиев (коалиција предводена од СДСМ):

Со оглед на тоа што извештаите ги добивме на самата седница, потребно ни е
време да ги разгледаме. Од тие причини со поддршка од 5 советници барам
пауза од два часа.

Член на Совет - Александар Трајковски (коалиција ''За подобра Македонија''):

За советничката група на коалицијата ''За подобра Македонија'' е
неприфатлив овој предлог за пауза од два часа. Ова е играње со Деловникот.
Поради изнесеното, бараме овој предлог за пауза од два часа да биде ставен на
гласање пред советот. Колегата Тодосиев како член на статутарно-правната
комисија ги разгледа и гласаше поединечно по секој од извештаите со прилог
записници од одржаните избори.

Претседател на Совет - Тони Бојковски:

Исполнети се условите во согласност со Деловникот.

Давам пауза од 2 часа.

По паузата.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за усвојување на извештаите од спроведените
избори и верификација на мандатите на избраните членови на советите во урбаните
и месните заедници, на подрачјето на Општина Гази Баба, со 14 гласа ''ЗА''.

ВТОРА ТОЧКА: Предлог - Одлука за поништување на изборите за
членови на советите во урбаните и месните заедници, на подрачјето на
Општина Гази Баба.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за поништување на изборите за членови на
советите во урбаните и месните заедници, на подрачјето на Општина Гази Баба, со
14 гласа ''ЗА''.

ТРЕТА ТОЧКА: Предлог - Одлука за донесување на Програма за работа на
ООУ ''Стив Наумов'' - Скопје, за учебната 2018/2019 година.

Претседателот на комисијата за општествени дејности - Дијана Илиевска,
поднесе извештај од седницата одржана на 26.09.2018 година.

Комисијата предлага Советот да ги донесе следните материјали:

 Предлог - Одлука за донесување на Програма за работа на ООУ ''Стив Наумов'' -
Скопје, за учебната 2018/2019 година;

 Предлог - Одлука за донесување на Програма за работа на ООУ ''Григор
Прличев'' - Скопје, за учебната 2018/2019 година;

 Предлог - Одлука за донесување на Програма за работа на ООУ ''25 Мај'' -
Скопје, за учебната 2018/2019 година;

 Предлог - Одлука за донесување на Програма за работа на ООУ ''Вера Јоциќ'' -
Скопје, за учебната 2018/2019 година;

 Предлог - Одлука за донесување на Програма за работа на ООУ ''Дане Крапчев'' -
Скопје, за учебната 2018/2019 година;

 Предлог - Одлука за донесување на Програма за работа на ООУ ''Кирил и
Методиј'' - Скопје, за учебната 2018/2019 година;

 Предлог - Одлука за донесување на Програма за работа на ООУ ''Крсте
Мисирков'' - Скопје, за учебната 2018/2019 година;

 Предлог - Одлука за донесување на Програма за работа на ООУ ''Крум Тошев'' -
Скопје, за учебната 2018/2019 година;

 Предлог - Одлука за донесување на Програма за работа на ООУ ''Наум
Наумовски-Борче'' - Скопје, за учебната 2018/2019 година;

 Предлог - Одлука за донесување на Програма за работа на ООУ ''Наум
Охридски'' - Скопје, за учебната 2018/2019 година;

 Предлог - Одлука за донесување на Програма за работа на ООУ ''Његош'' -
Скопје, за учебната 2018/2019 година;

 Предлог - Заклучок за усвојување на Годишен извештај за работа на ЈУДГ
''Детска радост'' - Општина Гази Баба - Скопје, за период 2017/2018 година;

 Предлог - Одлука за донесување на Годишна Програма за работа на ЈУДГ
''Детска радост'' - Општина Гази Баба - Скопје, за период 2018/2019 година;

 Предлог - Заклучок за усвојување на Годишен извештај за работа на ЈУДГ ''25
Мај'' - Општина Гази Баба - Скопје, за период 2017/2018 година; и

 Предлог - Одлука за донесување на Годишна Програма за работа на ЈУДГ ''25
Мај'' - Општина Гази Баба - Скопје, за период 2018/2019 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за донесување на Програма за работа на ООУ
''Стив Наумов'' - Скопје, за учебната 2018/2019 година, со 14 гласа ''ЗА''.

ЧЕТВРТА ТОЧКА: Предлог - Одлука за донесување на Програма за работа
на ООУ ''Григор Прличев'' - Скопје, за учебната 2018/2019 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за донесување на Програма за работа на ООУ
''Григор Прличев'' - Скопје, за учебната 2018/2019 година, со 14 гласа ''ЗА''.

ПЕТТА ТОЧКА: Предлог - Одлука за донесување на Програма за работа
на ООУ ''25 Мај'' - Скопје, за учебната 2018/2019 година.

Претседателот на Советот отвори претрес по точката.

Член на Совет - м-р Мартин Ристов (коалиција предводена од СДСМ):

Очигледно е дека продолжува насилничкото однесување на ВМРО-ДПМНЕ и
коалицијата во советот. Навистина не ми е јасно како можевте да продолжите со
седницата кога вашите колеги точно на време беа присутни и дојдоа а вие со
договор и политички интриги го направивте тоа што го направивте. Ние имаме
доволно докази дека преку 90% од изборите за советите во урбаните и месните
заедници имаат нерегуларности од типот на неприсуство на двајца советници,
немање цензус, немање доволно гласови итн., наш предлог до Градоначалникот е
да ги поништи изборите.

Од причини на тоа што ја започнавте седницата без наше присуство а со
поддршка на 5 советници барам пауза од час и половина.

Претседател на Совет - Тони Бојковски:

Колега Ристов, Вашето барање за пауза од час и половина е неиздржано.
Имавме пауза од два часа на барање на Градоначалникот и дополнителни два часа
на барање на колегата Тодосиев. Јас како претседател на совет неможам да си
дозволам некому да му исполнувам желби. Ако сакате работете.

Член на Совет - Александар Трајковски (коалиција ''За подобра Македонија''):

Претседател Ве повикувам да го почитувате Деловникот. Деловникот
дозволува паузи но очигледно е дека тоа се злоупотребува. Граѓаните на одржаните
избори го кажаа своето и ние имаме обврска да постапиме. Затоа ние не го
подржуваме барањето за пауза и повикуваме со гласање да се одлучи дали ќе има
или нема да има пауза.

Претседател на Совет - Тони Бојковски:

На расправа имаме покрај изборите и материјали од основните училишта и
јавните установи-детски градинки. Имаме и други материјали на пр.околу изградбата
на канализациони мрежи. Според Вас не треба да се донесат овие одлуки иако
поминале на комисии каде и вашата советничка група има членови во тие комисии.
Сакате да го поништите гласањето во урбаните и месните заедници и покрај јасно
изразената волја на граѓаните, при што излегоа 300-400 граѓани. Ги изгубивте
изборите и сега сакате да има прегласување.

Член на Совет - Андреа Најденовски (коалиција ''За подобра Македонија''):

Би сакал од стручните служби да добиеме информација кога ја продолживме
седницата за да се утврди дека веќе беа поминати двата часа дадени за пауза.

Член на Совет - м-р Мартин Ристов (коалиција предводена од СДСМ):

Апсурдно е вашето однесување. Прво вам претседателе да ви се обратам, од
причина што постојано делите лекции како професор. Советот не è ваша
сопственост туку вие сте должни да го почитувате и применувате Деловникот. Вие не
сте тој кој одлучува дали треба или нè да има пауза. Вие ја одложувавте точката за
Јурумлери за изградба на тамошниот систем. Значи ние бараме пауза за да
продолжи седницата а не како вас да симнувате точки. Колега Трајковски говори за
истите граѓани кои ги навредивте, со кој образ го правите тоа. Уште еднаш по
Деловникот заради дополнителни консултации побаравме пауза од час и половина
со поддршка од 5 советници и тука нема ништо спорно.

Претседател на Совет - Тони Бојковски:

Јас нервозата ви ја разбирам но во едно мора да се разбереме. Вие барате
пауза за консултација на пр.за годишните извештаи на детските градинки. Јас
навистина ова неможам да го разберам. Досега имаш на Ваше барање 4 часа пауза
обезбедени од овој совет и ова навистина е тенденциозно.

Член на Совет - Александар Трајковски (коалиција ''За подобра Македонија''):

Претседателе Ве повикувам да го примените член 84 од Деловникот кој гласи:
''Советот може да работи ако на седница присуствуваат мнозинство од вкупниот број
членови на Советот.

Ако претседателот смета дека на седницата не присуствува доволен број
членови на Советот, ќе побара да се изврши прозивка.

Прозивката ќе се изврши и ако тоа го побара член на Советот.
Ако се утврди дека на седницата не присуствуваат мнозинство од вкупниот

број членови на Советот, седницата не може да се одржи, односно ако е веќе
започната се прекинува.

Во случаите од став 4 на овој член, претседателот ја презакажува седницата,
со писмено известување упатено на сите членови на Советот.

Претседателот на Советотот може да даде пауза на седницата ако оцени дека
има потреба, и кога тоа ќе го побараат најмалку пет члена на Советот, заради
дополнителни консултации.

Времето за продолжување на прекинатата седница и траењето на паузата го
определува претседателот на Советот.''

Претседател на Совет - Тони Бојковски:

После 4 часа пауза проблемот е што не сме продуктивни како совет.

Давам пауза од 20 минути.

По паузата.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за донесување на Програма за работа на ООУ ''25
Мај'' - Скопје, за учебната 2018/2019 година, со 24 гласа ''ЗА''.

ШЕСТА ТОЧКА: Предлог - Одлука за донесување на Програма за работа
на ООУ ''Вера Јоциќ'' - Скопје, за учебната 2018/2019 година.

Советот ја донесе Одлуката за донесување на Програма за работа на ООУ
''Вера Јоциќ'' - Скопје, за учебната 2018/2019 година, со 24 гласа ''ЗА''.

СЕДМА ТОЧКА: Предлог - Одлука за донесување на Програма за работа
на ООУ ''Дане Крапчев'' - Скопје, за учебната 2018/2019 година.

Советот ја донесе Одлуката за донесување на Програма за работа на ООУ
''Дане Крапчев'' - Скопје, за учебната 2018/2019 година, со 24 гласа ''ЗА''.

ОСМА ТОЧКА: Предлог - Одлука за донесување на Програма за работа на
ООУ ''Кирил и Методиј'' - Скопје, за учебната 2018/2019 година.

Советот ја донесе Одлуката за донесување на Програма за работа на ООУ
''Кирил и Методиј'' - Скопје, за учебната 2018/2019 година, со 22 гласа ''ЗА''.

ДЕВЕТТА ТОЧКА: Предлог - Одлука за донесување на Програма за работа
на ООУ ''Крсте Мисирков'' - Скопје, за учебната 2018/2019 година.

Советот ја донесе Одлуката за донесување на Програма за работа на ООУ
''Крсте Мисирков'' - Скопје, за учебната 2018/2019 година, со 24 гласа ''ЗА''.

ДЕСЕТТА ТОЧКА: Предлог - Одлука за донесување на Програма за работа
на ООУ ''Крум Тошев'' - Скопје, за учебната 2018/2019 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за донесување на Програма за работа на ООУ
''Крум Тошев'' - Скопје, за учебната 2018/2019 година, со 24 гласа ''ЗА''.

ЕДИНАЕСЕТТА ТОЧКА: Предлог - Одлука за донесување на Програма за
работа на ООУ ''Наум Наумовски - Борче'' - Скопје, за учебната 2018/2019
година.

Претседателот на Советот отвори претрес по точката.

Член на Совет - Дејан Димитровски (коалиција предводена од СДСМ):

Со оглед на тоа што моите деца учат во ова училиште, јас морам да ги
пофалам за хигиената во училиштето но истовремено и да упатам забелешка на
недостатокот на корпи за отпадоци во дворот на училиштето. Овој недостаток е
констатиран во повеќе училишта. Во делот на исхраната од Градоначалникот ќе
барам да се воведат здрави оброци.

Директор на основно училиште - м-р Лилјана Стефановска:

Благодарност до советникот за пофалните збори околу хигиената во
училиштето. Што се однесува до корпите за отпадоци имавме доволно корпи но
истите постојано се оштетуваат. Имаме и барање поднесено до општината за
набавка на нови корпи за отпадоци. Што се однесува до исхраната ние со почетокот
на оваа учебна година го распишавме тендерот за исхрана по стандарди за
правилна исхрана, утврдени од МОН и ние тука немаме никакви ингеренции.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за донесување на Програма за работа на ООУ
''Наум Наумовски - Борче'' - Скопје, за учебната 2018/2019 година, со 24 гласа ''ЗА''.

ДВАНАЕСЕТТА ТОЧКА: Предлог - Одлука за донесување на Програма за
работа на ООУ ''Наум Охридски'' - Скопје, за учебната 2018/2019 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за донесување на Програма за работа на ООУ
''Наум Охридски'' - Скопје, за учебната 2018/2019 година, со 22 гласа ''ЗА''.

ТРИНАЕСЕТТА ТОЧКА: Предлог - Одлука за донесување на Програма за
работа на ООУ ''Његош'' - Скопје, за учебната 2018/2019 година.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

Имам неколку прашања кои сакам да ги поставам до директорот на основното
училиште. Разгледувајќи ја програмата забележав дека во програмата од 21-147
страница во делот на изработка на проограмата е потпишана Валентина Ангеловска
Ќиевска. Колку што јас знам, госпоѓата е раководител на одделение за јавни
дејности во Општина Гази Баба, веќе неколку месеци. Понатаму, што е поинтересно
на крајот на програмата неа ја нема дека учествувала во подготовката на
програмата. Понатаму, во делот на прилозите на програмата од стручните служби
има дел каде е програма за педагог и психолог но не и за педагог. На минатата
седница ги разгледавме програмите за екскурзии но овие програми се дел и од оваа
програма. Има пропуст каде е наведено дека училиштето организира екскурзии
најмалку два пати на растојание не поголемо од 30 км а вие сте навеле 50 км
одалеченост.

Моите прашања до директорот на училиштето се:

1. Дали Валентина Ангеловска Ќиевска учествувала во подготовката на програмата ?,
2. Дали основното училиште има педагог ?,
3. Дали Валентина Ангеловска Ќиевска земала плата од ова училиште еве за

последниот месец август 2018 година ?

Директор на основно училиште - Никола Настевски:

Околу изработката на годишната програма, работата беше поделена меѓу
психологот и педагогот, каде што педагогот Валентина Ангеловска Ќиевска беше
задолжена за одделенската настава од прво до петто одделене чиј дел од
програмата се изготвува во текот на целата година, а психологот Билјана Угриновска
беше задолжена за делот од програмата каде што е потпишана.

Валентина Ангеловска Ќиевска е превземена од Општина Гази Баба а зема
плата од основното училиште. Можете слободно да ја проверите документацијата во
општината. Таа зела плата за месец август.

Точна е забелешката околу локалитетот и оддалеченоста и се работи за
техничка грешка која ќе се корегира во програмата.

Член на Совет - Александар Трајковски (коалиција ''За подобра Македонија''):

Уште еднаш ги повтори прашањата.

Директор на основно училиште - Никола Настевски:

Го повтори и дообјасни претходно дадените одговори.

Член на Совет - Александар Трајковски (коалиција ''За подобра Македонија''):

Со оглед на тоа што сега веќе е јасно дека таа зела плата за месец август, јас
би го прашал директорот следното: Вие по закон сте должи да пресметувате плата
по изработени часови односно да има систем за електронска евиденција на
работното време. Ако зела плата од вашето училиште како зела плата кога работи
во општината. Кој ја отчукувал во училишниот систем за евиденција на работното
време?

Директор на основно училиште - Никола Настевски:

За редовноста добиваме список за присуство на работното место на
службеничката во општината. Значи на тој принцип функционираме.

Член на Совет - Александар Трајковски (коалиција ''За подобра Македонија''):

Тоа што го кажувате е невозможно и не è во согласност со законот. Ако е
превземена во општината тогаш треба да зема плата од општината а не од
училиштето. Ако е тоа така тогаш ова е скандал и прекршување на законот. Поради
изнесеното, барам од претседателот на советот да ја задолжи стручната служба да
се изврши вонреден ревизорски надзор врз работењето на основното училиште. По
моите сознанија, во месец август оваа година била извршена ревизија од страна на
секторот за внатрешна ревизија на општината и оваа нерегуларност не била
констатирана. Раководителот на секторот за внатрешна ревизија не е тука присутна
иако имав одредени прашања до неа. Лицето работи во општината а некој друг ја
евидентира во системот за работно време на училиштето. За ова ќе се консултирам
со адвокат поради основани сомневања за сторени неколку кривични дела, односно
лажно претставување - за Валентина Ангеловска Ќиевска , кон вас како директор кој
дава плата на службеник кој работи во друга институција и злоупотреба на службена
должност и овластување од Градоначалникот кој дал овластување за потпис на лице
кое не è вработено во општината. Со цел овие наводи да бидат испитани, потребно
е да се изврши вонреден ревизорски надзор.

Член на Совет - м-р Живко Белчев (коалиција ''За подобра Македонија''):

Точно е тоа што колегата Трајковски го кажа во однос на програмата.
Директорот даде некаков одговор, дел го разбравме дел не го рззбравме. Во член
130 од Законот за основно образование се наведени надлежностите на директорот.
Целата одговорност и покрај тоа што има комисија за изготвување на програмата е
негова затоа што бил должен истата да ја провери. Јас како директорот би бил горд
да имам службеник кој работи на две работни места. Директорот вели дека нема
педагог, тоа е жално. Има психолог но нема педагог. Мислам дека се направени
доста грешки во програмата и треба добро да размисли директорот околу сите овие
работи. Тој мора да покаже поголема грижа во овој дел.

Член на Совет - д-р Сашо Кутлешовски (коалиција ''За подобра Македонија''):

Има еден дел кој ме возбудува и би сакал нешто да разјасниме, затоа што е
многу сериозно. Јас слушам дека службеничкта била превземена од општината и
доаѓаме до делот на плати од општината, во ситуација кога состојбата во буџетот на
општината и не е сјајна. Како што разбрав таа зема две плати односно за едно лице
се исплаќа плата и од основното училиште и од општината. Дали некој се прашува
дали е во ред да се земаат две плати. Тоа е катастрофа и пропаст и доаѓаме до

друга дилема дали има и други вакви случаи. Јас верувам дека и советниците од
СДСМ треба да се согласат со ова и да излезат на говорница и тоа да го кажат. Ова
е опасна ситуација и за директорот и за службеникот и за Градоначалникот. Во
крајна линија ова е крајно нелогично и од законски аспект. Јас вакво нешто не сум
верувал дека е можно да постои и тоа со знаење на сите инволвирани. Убеден сум
дека и колегите од СДСМ ќе реагираат.

Член на Совет - Александар Трајковски (коалиција ''За подобра Македонија''):

Со оглед на тоа што во салата е присутен и претставник од секторот за
финансиски прашања (советник Владимир Божиновски) би можеле да добиеме
одговор дали службеничката зема плата од општината, за обврските кои ги
извршува во одделението за јавни дејности

Претседател на Совет - Тони Бојковски:

Согласно изнесеното а на предлог на колегата Трајковски се задолжува
раководителот на секторот за внатрешна ревизија на општината да изврши
вонреден ревизорски надзор во училиштето.

Директор на основно училиште - Никола Настевски:

Претседателе добро е да се провери тоа дали службеникот зема плата или
било каков надоместок и од општината. Јас не би можел да го знаам тоа. Ќе се
изврши ревизија во училиштето, ние работиме транспарентно.

Претседателот на Советот го заклучи претресот по точката и истата ја стави
на гласање.

Советот не ја донесе Одлуката за донесување на Програма за работа на ООУ
''Његош'' - Скопје, за учебната 2018/2019 година, со 10 гласа ''ЗА'' 13 гласа
''ПРОТИВ'' и 1 глас ''ВОЗДРЖАН''.

ЧЕТИРИНАЕСЕТТА ТОЧКА: Предлог - Заклучок за усвојување на Годишен
извештај за работа на ЈУДГ ''Детска радост'' - Општина Гази Баба - Скопје, за
период 2017/2018 година.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

Јас реагирам процедурално од причина што во салата не се присутни ниту
предлагачот односно Градоначалникот на Општина Гази Баба ниту претставник од
јавната установа. Ја молам стручната служба да информира за што станува збор,
затоа што не è нормално за точка на дневен ред да не биде присутен ниту
предлагачот ниту претставникот.

Во извештајот не видовме какви се условите за упис на деца, за разлика од
извештајот од другата детска градинка каде сето тоа е подобро објаснето. Затоа јас
велам дека мора да има претставник. Сакам да прашам дали има листа на чекање,
дали има доволно кадар. Вака испаѓа дека ги имаат сите услови за да опслужат

повеќе населени места и нема потреба за градење на нова градинка. Сега како
советници немаме кому да ги поставиме прашањата. Предлагам да ги задолжите
службите да ја информираат установата за сите прашања и да се добие соодветен
одговор. Јас како советник  неможам да гласам за ваков извештај во кој нема точна
слика за тоа што се работи и во каква состојба е градинката.

Претседател на Совет - Тони Бојковски:

Ќе се надоврзам на дискусијата на колегата Трајковски од причина што во
програмите на градоначалниците има план за изградба на градинки. Оттука имаме
друг проблем. Ако во извештаите на градинките не се потенцирани никакви
проблеми во функциониарање ниту потреби, испаѓа дека нема потреба од изградба
на градинки, односно постоечките можат да опслужат. Со вакви извештаи каде нема
наведено проблеми, ние како Совет на Општина Гази Баба и Градоначалникот на
Општина Гази Баба неможеме да актуелизираме дека има потреба од изградба на
градинки. Тоа во извештаите мора да го има а не дека нема никакви проблеми.

Се задолжува стручната служба сите барања по писмен пат да бидат
доставени до јавната установа. Се задолжува јавната установа да достави
одговори до Советот на Општина Гази Баба.

Член на Совет - м-р Живко Белчев (коалиција ''За подобра Македонија''):

Споредено со годишниот извештај на ЈУДГ ''25 Мај'' - Општина Гази Баба -
Скопје, извештајот на оваа јавна установа се разликува по многу работи. На пример,
увидов работи кои ги нема во двете градинки. Во програмата на ЈУДГ ''Детска
радост'' - Општина Гази Баба - Скопје не видов дека имаат соработка со
високообразовните институции, во делот на обучување на студенти итн.,што не е
случај со ЈУДГ ''25 Мај'' - Општина Гази Баба - Скопје, каде тоа е наведено.
Понатаму, во програмата на ЈУДГ ''Детска радост'' - Општина Гази Баба - Скопје
немаат соработка со спортски, здравствени и културни институции што не è случај со
ЈУДГ ''25 Мај'' - Општина Гази Баба - Скопје, каде тоа е наведено. Во извештајот на
ЈУДГ ''Детска радост'' - Општина Гази Баба - Скопје не се сликовито прикажани
активностите како што е тоа случај со ЈУДГ ''25 Мај'' - Општина Гази Баба - Скопје.

Член на Совет - м-р Мартин Ристов (коалиција предводена од СДСМ):

Нема да должам многу по однос на материјалот, но би сакал друго да
истакнам. Не се сложувам со констатацијата на претседателот на совет. Ние мора
заедно да работиме за изградба на нови објекти на градинките. Претседателот на
совет на 21.03.2013 година објавил изградба на детска градинка во н.м Стајковци, со
комплетен проект, ветување кое не è реализирано. Значи Вие претседателе на
совет немате кредибилитет да изјавувате дали нешто ќе се гради затоа што сте
ветиле но не сте исполниле.

Претседател на Совет - Тони Бојковски:

Колега Ристов, н.м Стајковци за период 2013-2016 година: 23 километри
канализација, градинката неможе да се изгради ако нема претходно канализација да
Ви појаснам. 9 километри водовод, 11,5 километри асфалт, 4 детски игралишта,
едно мултифункционално игралиште, комплетно заменето улично осветлување,
најдено земјиште/место за изградба на градинка, договорена изградба со



19

сопствениците на земјиштето, изготвен опш акт и ставена градинка во УП,
обезбедни средства за изградба на градинката. И сето ова во период кога во 2016
година имаше поплава. Во Стајковци се вложени вкупно 4.700.000,00 €. За
градинката се обезбедени пари и таа треба да ја изгради МТСП. Се што требаше да
стори општината, таа тоа го стори. Имаше проблем со Агенција за катастар на
недвижности (АКН) со изместување на меѓи кој проблем го реши Градоначалникот
но за чие решавање помина повеќе од половина година и тоа за 4-5 м² за да се
среди земјиштето. Значи кредибилитет за градење!? Сите овие работи се поминати
преку мене како обичен референт вработен во општината. Ако се сака да се работи
може се да се направи. Затоа е потребно да имаме месна заедница. Вие имате
право кога велите дека треба заедно да работиме. За конкретниот извештај на
јавната установа од 400 деца кои чекаат прием во градинка во извештајот неможе а
да не е наведено тоа како проблем. Ова е здрава дискусија но мора да ги знаете
фактите. Сегашниот Градоначалник ја среди работата со меѓите во АКН и сега има
обврска во делот со експропријација на земјиштето со сопствениците.

Член на Совет - м-р Мартин Ристов (коалиција предводена од СДСМ):

Јас конкретно потенцирав дека сте ветиле но не сте исполниле, а вие
објаснувате се што е изградено. А јас бев конкретен, односно дадено но
неисполнето ветување за изградба на градинка. Мене затоа ми е чудна вашата
дискусија. Вие можете да говорите и за ''дедо мраз'', но ова е конкретна работа.

Претседател на Совет - Тони Бојковски:

Објавеното од моја страна е одлука на Влада на РМ а не мое ветување. Оваа
Влада треба да се пофали дека истата одлука од претходната Влада ја прифаќа и
истата треба да се примени. Јас Ви гарантирам ако не му се плати земјиштето на
сопственикот и во следните 6 години нема да има градинка. Имаме земјоделско
земјиште за кое има посебна законска процедура околу пренамена на земјиште од
земјоделско во градежно. Тоа е исклучително тешка процедура. За оваа постапка
имам потрошено и лични средства. Еве ви ветувам дека нема да спомнам дека сум
бил ангажиран во постапката, само да се изгради градинката и да нема политика.

Претседателот на Советот го заклучи претресот по точката и истата ја стави
на гласање.

Советот не го донесе Заклучокот за усвојување на Годишен извештај за
работа на ЈУДГ ''Детска радост'' - Општина Гази Баба - Скопје, за период 2017/2018
година, со 9 гласа ''ЗА'' и 14 гласа ''ВОЗДРЖАНИ''.

ПЕТНАЕСЕТТА ТОЧКА: Предлог - Одлука за донесување на Годишна
Програма за работа на ЈУДГ ''Детска радост'' - Општина Гази Баба - Скопје, за
период 2018/2019 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот не ја донесе Одлуката за донесување на Годишна Програма за
работа на ЈУДГ ''Детска радост'' - Општина Гази Баба - Скопје, за период 2018/2019
година, со 9 гласа ''ЗА'' и 14 гласа ''ВОЗДРЖАНИ''.

ШЕСНАЕСЕТТА ТОЧКА: Предлог - Заклучок за усвојување на Годишен
извештај за работа на ЈУДГ ''25 Мај'' - Општина Гази Баба - Скопје, за период
2017/2018 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот го донесе Заклучокот за усвојување на Годишен извештај за работа
на ЈУДГ ''25 Мај'' - Општина Гази Баба - Скопје, за период 2017/2018 година, со 23
гласа ''ЗА''.

СЕДУМНАЕСЕТТА ТОЧКА: Предлог - Одлука за донесување на Годишна
Програма за работа на ЈУДГ ''25 Мај'' - Општина Гази Баба - Скопје, за период
2018/2019 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за донесување на Годишна Програма за работа
на ЈУДГ ''25 Мај'' - Општина Гази Баба - Скопје, за период 2018/2019 година, со 22
гласа ''ЗА''.

Претседател на Совет - Тони Бојковски:

Давам пауза од 5 минути (по сопствена оцена).

По паузата.

ОСУМНАЕСЕТТА ТОЧКА: Предлог - Одлука за воспоставување на
соработка меѓу Oпштина Гази Баба, Скопје, Република Македонија и Oпштина
Трст, Република Италија.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за воспоставување на соработка меѓу Oпштина
Гази Баба, Скопје, Република Македонија и Oпштина Трст, Република Италија, со 20
гласа ''ЗА''.

ДЕВЕТНАЕСЕТТА ТОЧКА: Предлог - Одлука за изменување на Одлуката
за воспоставување на соработка помеѓу Општина Гази Баба и Град Скопје,
заради изградба на канализациони мрежи за населените места Трубарево,
Ергеле, Гоце Делчев, Јурумлери, Нова Колонија, Идризово и Дрма.

Претседателот на комисијата за урбанизам, комунални работи, сообраќај и
заштита на животната средина - Андреа Најденовски, поднесе извештај од
седницата одржана на 26.09.2018 година.

Комисијата предлага Советот да ги донесе следните материјали:

 Предлог - Одлука за изменување на Одлуката за воспоставување на соработка
помеѓу Општина Гази Баба и Град Скопје, заради изградба на канализациони
мрежи за населените места Трубарево, Ергеле, Гоце Делчев, Јурумлери, Нова
Колонија, Идризово и Дрма;

 Предлог - Одлука за донесување на Детален урбанистички план за Градска
четврт СИ 03 Блок 03, Општина Гази Баба - Скопје;

 Предлог - Одлука за донесување на Детален урбанистички план за Градска
четврт ЦС 11 Блок 02, Општина Гази Баба - Скопје;

 Предлог - Одлука за комунален ред на Општина Бази Баба; и
 Предлог - Одлука за давање согласност на Одлуката за утврдување на висина на

комунална услуга - за приклучок на вода за пиење за населеното место Раштак -
Општина Гази Баба.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за изменување на Одлуката за воспоставување
на соработка помеѓу Општина Гази Баба и Град Скопје, заради изградба на
канализациони мрежи за населените места Трубарево, Ергеле, Гоце Делчев,
Јурумлери, Нова Колонија, Идризово и Дрма, со 22 гласа ''ЗА''.

ДВАЕСЕТТА ТОЧКА: Предлог - Одлука за измена на распоредот на
средствата во Буџетот на Општина Гази Баба за 2018 година.

Претседателот на комисијата за финансии и Буџет - д-р Сашо Кутлешовски,
поднесе извештај од седницата одржана на 26.09.2018 година.

Комисијата предлага Советот да ги донесе следните материјали:

 Предлог - Одлука за измена на распоредот на средствата во Буџетот на Општина
Гази Баба за 2018 година; и

 Предлог - Одлука за давање согласност на Одлуката за утврдување на висина на
комунална услуга - за приклучок на вода за пиење за населеното место Раштак -
Општина Гази Баба.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за измена на распоредот на средствата во
Буџетот на Општина Гази Баба за 2018 година, со 22 гласа ''ЗА''.

ДВАЕСЕТ И ПРВА ТОЧКА: Предлог - Одлука за комунален ред на
Општина Бази Баба.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за комунален ред на Општина Гази Баба, со 22
гласа ''ЗА''.

ДВАЕСЕТ И ВТОРА ТОЧКА: Предлог - Правилник за условите, начинот и
постапката за користење на објектите за спорт во сопственост на Општина
Гази Баба.

Претседателот на комисијата за култура, спорт и рекреација - Ристо Донев,
поднесе извештај од седницата одржана на 26.09.2018 година.

Комисијата предлага Советот да ги донесе следните материјали:

 Предлог - Правилник за условите, начинот и постапката за користење на
објектите за спорт во сопственост на Општина Гази Баба;

 Предлог - Одлука за категоризација на објектите за спорт во сопственост на
Општина Гази Баба; и

 Предлог - Тарифник за висината на надоместокот за користење на објектите за
спорт во сопственост на Општина Гази Баба.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот го донесе Правилникот за условите, начинот и постапката за
користење на објектите за спорт во сопственост на Општина Гази Баба, со 20 гласа
''ЗА'' и 1 глас ''ПРОТИВ''.

ДВАЕСЕТ И ТРЕТА ТОЧКА: Предлог - Одлука за категоризација на
објектите за спорт во сопственост на Општина Гази Баба.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за категоризација на објектите за спорт во
сопственост на Општина Гази Баба, со 19 гласа ''ЗА'' и 1 глас ''ПРОТИВ''.

ДВАЕСЕТ И ЧЕТВРТА ТОЧКА: Предлог - Тарифник за висината на
надоместокот за користење на објектите за спорт во сопственост на Општина
Гази Баба.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот го донесе Тарифникот за висината на надоместокот за користење на
објектите за спорт во сопственост на Општина Гази Баба, со 21 глас ''ЗА'' и 1 глас
''ПРОТИВ''.

ДВАЕСЕТ И ПЕТТА ТОЧКА: Предлог - Одлука за давање согласност на
Одлуката за утврдување на висина на комунална услуга - за приклучок на вода
за пиење за населеното место Раштак - Општина Гази Баба.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

Претседателе истите забелешки кои ги изнесовме за точките кои се однесуваа
на ЈУДГ ''Детска радост'' - Општина Гази Баба - Скопје важат и за оваа Предлог-
Одлука. Ниту е присутен на седницата Градоначалникот на Општина Гази Баба во
својство на предлагач на материјалот ниту имаме претставник од јавното комунално
претпријатие. Ве молам во иднина да ја задолжите службата да обезбеди присуство
на предлагачот односно претставник. Кога веќе имаат материјали поднесени до нас
како совет, редно е да бидат присутни.

Претседател на Совет - Тони Бојковски:

Да Ве информирам дека претходно сум известен од в.д директорот на јавното
комунално претријатие дека поради здравствени причини нема да биде во можност
да присуствува на седницата. Но доколку е неопходно потребно и биде повикан, ќе
дојде на седницата.

Член на Совет - д-р Сашо Кутлешовски (коалиција ''За подобра Македонија''):

Во услови кога ниту Градоначалникот ниту в.д директорот е присутен, ние како
совет мораме да работиме. Коректно е да се знае што содржи одлуката на
управниот одбор на претпријатието на која даваме согласност. Како што добро
објасни в.д директорот, се работи за приклучок во противредност од 200 € со
можност да се платат веднаш или на најмногу 24 рати. Не оправдувам никого поради
неприсуство на седницата и ова е несериозно. Ова не се големи средства но
понатаму треба тие средства да се користат наменски. Со оваа одлука се
воспоставува ред во приклучоците и потрошувачката на вода.

Претседател на Совет - Тони Бојковски:

Потребно е да се дообјасни одлуката на управниот одбор на претпријатието.
Овој водовод е сериозна работа, истиот е изграден со пари од Светска банка.

Член на Совет - д-р Сашо Кутлешовски (коалиција ''За подобра Македонија''):

Добро е да се знае што граѓаните добиваат за 200 € во денарска
противредност. Одлуката на управниот одбор е донесена, но има потреба од
дополнување на истата односно да се вметне одредба која би се однесувало на
спецификација на трошоците. Во одлуката нема одредби ни за можност за плаќање
на рати.

Претседател на Совет - Тони Бојковски:

Водоводот е изграден со средства од Светска банка и тоа е сериозна работа.
На комисија за урбанизам во која членувам, в.д директорот убаво објасни но не
сметав дека тоа што го образложи не è во одлуката на управниот одбор. Има
потреба од присуство на в.д директорот за да ги даде потребните објаснувања. Ако
во тие 200 € надомест за приклучок влегуваат: Ископ за шахта, приклучок, материјал
(огрлица, црево, вентили итн.) тогаш е во ред. Ова е сериозна работа. Мора да се
доработи одлуката на управниот одбор, тоа е мојот став. Предлагам пауза од 10
минути за да направиме дополнителни конслултации со в.д директорот на јавното
претпријатие.

Претседател на Совет - Тони Бојковски:

Давам пауза од 10 минути (по сопствена оцена).

По паузата.

(Во меѓувреме беше повикан и в.д директорот на јавното комунално претпријатие.)

Претседател на Совет - Тони Бојковски:

Да му се заблагодариме на в.д директорот за експедитивноста. Барам
дообјаснување на одлуката на управниот одбор во делот на трошоците за приклучок
од 200 €.

В.д. директор на ЈКП ''Гази Баба - 2007'' - Скопје - Влатко Митовски:

Се согласувам околу изнесените забелешки. Ископот за шахта е првата
работа која се нуди беслатно за граѓаните. Шахтата мора првично да се постави. Не
е проблем доколку има потреба од доработка на одлуката на управниот одбор.
Шахтата се изработува од фирма со која е стапено во контакт и информирани се
граѓаните. Значи има две опции: Граѓаните можат сами да ги направат шахтите по
определени стандарди од ЈП ''Водовод и канализација'' со пропишани димензии, и
опција граѓаните сами да ја набават шахтата од фирмата која се понуди, со
бесплатен транспорт и монтажа која обично само за ископ чини од 1.500-2.000
денари. Се согласувам дека ова не è наведено во одлуката на управниот одбор и
има потреба од доработка, од причина што истата ќе послужи понатаму како пример
и за приклучоци во останатите населени места. Втората работа која не è
образложена во одлуката донесена од управниот одбор е тоа што ние како јавно
претпријатие ги покриваме трошоците и за ископ за шахта, трошоци за материјали
како огрлица, црево вентил и водомери (со можност за дигитални водомери).

Претседател на Совет - Тони Бојковски:

Одлично образложено од в.д директорот на идентичен начин како и на
седниците на комисиите за урбанизам и финансии и Буџет. Дигиталните водомери
се убава но скапа работа и тоа чини пари. Јас барам од советниците јавна расправа
со граѓаните од н.м Раштак, се со цел ова да им се објасни на граѓаните и ова што
тука е дискутирано да влезе и во одлуката на управниот одбор. Да не заборавиме
дека граѓаните од н.м Раштак никогаш не плаќале вода и ќе биде тешко да им се
објасни дека мораат да платат 200 € за приклучок за вода. Следна работа ќе биде во
н.м Булачани и добро ќе биде сега да се доработи одлуката на управниот одобор кој
би послужил како пример за во иднина. Оттука, предлагам да се гласа воздржано за
оваа предлог-одлука.

Претседателот на Советот го заклучи претресот по точката и истата ја стави
на гласање.

Советот не ја донесе Одлуката за давање согласност на Одлуката за
утврдување на висина на комунална услуга - за приклучок на вода за пиење за
населеното место Раштак - Општина Гази Баба, со 20 гласа ''ВОЗДРЖАН''.

Дневниот ред беше исцрпен, Претседателот на Советот - Тони Бојковски ја
заклучи Четиринаесеттата седница на Советот на Општина Гази Баба, во 21,05
часот.

ПРЕТСЕДАТЕЛ
НА СОВЕТ НА ОПШТИНА ГАЗИ БАБА,

Тони Бојковски


